
				এই পাতাটির মুদ্রণ সংশোধন করা প্রয়োজন। 
১৬৮ মোহন অমনিবাস
“হ্যা, চলে গেছেন?” কমিশনার মোলায়েম হাস্যসহকারে উত্তর দিলেন।
আমি অধৈর্য কষ্ঠে বললুম, “কিন্তু কোথায় গেছেন?” o কমিশনারের মুখে কর্তৃত্বপূর্ণ মোলায়েম হাসি লেগেছিল। বললেন, “মোহন যেখানে ট্রেন থেকে অবতরণ করেছে অর্থাৎ যেখানে রেলের রাস্তা মেরামত হচ্ছে, সেখানে। তারা প্রথমে প্রমাণ সংগ্রহ করবে, কোন দিকে মোহন গেছে তার হিসাব করবে, তারপর দসু্যর অনুসরণ করবে। বুঝেছেন?
আমি বিরক্তিপূর্ণ স্বরে বলতে বাধ্য হলুম,“আপনার অফিসাররা কোন প্রমাণই সংগ্ৰহ করতে পারবেন না।”
“তাই নাকি!” কমিশনার তাচ্ছিল্য স্বরে বললেন। আমি গম্ভীর মুখে বললুম, “দসু মোহন কোন প্রমাণ রেখে কাজ করে না। সে যখন নেমে গেছে, আমি জোর গলায় বলতে পারি, কেউ তাকে লক্ষ্য করেনি। সে সোজা রাস্তা ধরেছে এবং সেখান থেকে....”
পুলিস কমিশনার বাধা দিয়ে বললেন, “সেখান থেকে এলাহাবাদ যাত্রা করেছে। সুতরাং আমরা তাকে এই শহরেই গ্রেফতার করতে সক্ষম হবো।”
আমি বললুম, “না, সে এলাহাবাদে আসবে না।” “তা হলে যে আশে-পাশের গ্রামের মধ্যে ঘুরে বেড়াবে। সেক্ষেত্রে তাকে গ্রেফতার করা আরও সহজ হবে। আপনি নিশ্চিন্ত হয়ে অপেক্ষা করুন।”
আমি অধৈর্য স্বরে বললুম, “না না, সে কোন গ্রামের মধ্যে ঢুকবে না।” “তবেই আপনিই বলুন, কোথায় সে লুকিয়ে থাকবে?” পুলিস কমিশনার পুনরায় তাচ্ছিল্যস্বরে বললেন। -
আমি ঘড়ি বার কোরে সময় দেখে বললুম, “বর্তমানে দস্য মোহন প্রয়াগ স্টেশনের আশে-পাশে ঘুরে বেড়াচ্ছে। আর বিশ মিনিট পরে যে প্রয়াগ-লোক্যাল ট্রেন মির্জাপুর যাবে, সে সেই ট্রেনে কোরে পালাবে। তাছাড়া আর কোন কিছু করবার তার অভিপ্রায় নেই বা থাকতে পারে না। কারণ পরবর্তী দুঘন্টার মধ্যে আর কেন ট্রেনকেন দিকেই নেই।” .الأيهم"
পুলিস কমিশনার আমার মুখের দিকে ক্ষণকাল চেয়ে থেকে বললেন, “আপনি তাই ভাবেন ? কিন্তু আপনি জানলেন কি কোরে ?” - -
আমি মৃদু হাস্যে বললুম, “খুব সহজেই জানতে পেরেছি। মোহন ট্রেনে আমার টাইম টেবলটা নিয়ে বহুক্ষণ ধরে পড়ছিল। আমি লক্ষ্য করেছিলাম, যে প্রয়াগ স্টেশন থেকে ডাউন লাইনে যে সব ট্রেন চলে, সেই পাতায় দৃষ্টি নিবদ্ধ রেখেছিল। সুতরাং অনুমান করা এতটুকু শক্ত নয় যে, তার মনের মধ্যে কি অভিপ্রায় ছিল।”
কমিশনার সবিস্ময়ে কহিলেন, “চমৎকার! আপনার তীক্ষ্ণবুদ্ধি, সূক্ষ্ম বিচারশক্তি সত্যই আমাকে মুগ্ধ করেছে। জানি না, আপনি কত বড়ো একজন তীক্ষুধী ব্যক্তি।”
আমার শক্তি সম্বন্ধে আমি নিঃসন্দেহ। কিন্তু আমি ভুল করলুম। আমার কর্তব্য ছিল । না;এরূপ শক্তির প্রমাণ পুলিস-কমিশনারের সম্মুখে প্রয়োগ করা। কিন্তু তখন আর কোন

